
La Vida de José, Hijo de Jacob

Se:, 'yu'unga- Jako-bu, wi'ix ja Ejiptu
rejy pyutaku extumu kyuduna-ibyu

Ma- 'yu'unguty Jako-bu, jam tu'uk di'ibu xyu'ajtypy
Se:, es nimajk ja myugu'uguty ja Se- di'ibu mujjatyuty, €s
ja kutu:mp. Jako-bu tjanchchejkyu Se- es kyaj dyu'unuty ja
mujjatypyu, ja' ko- Se- yu'uw ijty janch oi'yu'unk. Se:
tmubejky ja wandakun di'ibu Dyos yajk ja tyatwe-lu es ja
tye:ty. Janch myuja'awun ja Dyos es tkuidyu-in tugekyu
'yana'amun.

€s tu'ugu xu:, Jako-bu tmo-ijy ja Se- tu'ugu
nikujxyudus wit janch tsuj es janch ka'pxy ja kyolor. Es
ko- t'ijxtu ko- ja tye:ty ja Se- ni'igu chekyuty, net 'yajkudu
ja 'yajchuty es tyukjotma'tudu, €s jyunandu wizaty mut
yu'a.

Tu'uk ja ux kyuma-ijy ja Se- es ja kuma'ijy
ttukmumadyaky ja myugu'uktujk. Es t'anma-ijy,

—Tu-ts nguma'ijy ko- udzajtum nyajmujkam .ja tri-gu
jam kamgijky. E€s tu- n'ixyuats ko- wujts ndgi-gu'awu:ii
kujkuty tyanu. E€s mi:dzudyuw mja'a a'u'ijy adakp ma- uj
nja'a es t'awudaty.

&s ja 'yajchuty 'yanma:yudu,

—¢Ti- mijts m'itaamp muj ma- w:dzaty? O ;mjuna-mp
ko- mij nik oijy es kyajts ndu'unuty u:dzuty?

€s wa:nu ok, tkuma-ijy ja Se- jatu'uga kuma'ijy.
Nandu'un ttukmumadyaky €s t'anma-ijy,

—Ma-ts wj nguma'ijy, tu-ts n'ixy ko- ja xu: €s ja po'o
es majktu'uk ja mudza'a xynimi-nats £s xy'yawudattuts.

€s mut ja ta-du kuma'ijy dyajjot'ambejky wa:nu ni'iga
ja 'yajchuty es dyajxubajttu, ta-du kuma:bu. Es ko- t'ixtu
ja Se-, net ttukxi'ikta yu's es t'anu:mudu,

—Tuzi- myin ja kuma:bu.

Ko- wa:nu 'yijty, net ja 'yajchuty cho'unda-idyu es
nujxtu kwentu'ata'andu ja jywyujk chajka: es ja chiip s ja
byorre-ga ma- tu'uk ja it janch jagam. Es tu'ugu xu: ja
Jako-bu tmujyaxu ja mya:nk Se- es t'anma-ijy,

—Tunu mai'yajtun, nujx e€s ix ja m'ajchuty wi'ix jam
lyittu €s zyajminut ja ayuk.

€s du'un ja Se- ttu-in pojunu. &€s ko- ja 'yajchuty
'yijxudu jagamnum, nai'yanma:yudu,

—iTuzim myin ja kuma:bu! N'okya'o'kum.

Per ja ka'axkopk, Rubén, jyunain,

—Kyaj nya'o'kum. N'okpujtakum ma- tu'ugu jut
yamdzo: -€s wa'an jap t'ity.

€s ja 'yajchuty myajtsudu ja Se- es ttuknija:nduttu ja
nikyjxyadawit. Es yajputaiky ja Se- ma- ja jut. Es ja Se:
tja'anma-ijy ja 'yajchuty,

—Yajpudzu:mguts yap jutoty.

Per ja 'yajchuty naxwa'tsta-idyu ka-byu. Kyaj ttu-ndu
kwenta. E€s ko- wa:nu 'yijty, ja Rubén kyaju naty jam.
Net najxtu jam nimaiyu ja'ijy di'ibu aji:py ado'ktup wi-nk
nax wi-nk kajpn. €s nidu'uk ja Se- ja 'yajch jyunain,

—N'okto'kum yu Se- ma- tya:du ja'ijy es dyajnujxut
jagamgajpn es kyaj xyfaky'yadzijpum.

E€s net tju'ttu ja Se- jap jutoty es ttukmudo'ktu ja
ja'iyuty. Es ja Se- jyajunain ko- kyaj du'un yajtunut, per
kyaj tmuj'ijxta ja 'yajchuty.

€s ja ado'kputyjk tmunujxnu ja Se- janch jagam ma-
tu'uk ja nax di'ibu xyu'ajtypy Ejiptu. Per ja Dyos
tkwentu'aty ja Se- mut ko- naiwyindzu'uguty. Es jap
Ejiptu, ja ado'kpu tto'knajxy jatugok ja Se- €s ja reyw
kyomandantu ja'a jyu:ijy. E€s ja Se- ja wyindzun t'ixy
wilix ja Dyoste:ty pyudukuty ja Se-. &€s ja Se- ja
wyindzun jyanchchojku mut ko- oijy myudunuty.

Net, ko- wa:nua 'yitut, ja Se- ja wyindzun 'yanma-iyu,

—Ndzejpyuts es xykywentu'atut tugekyu di'ibuts uj
nmudajtypyuts. Nmudajtypyudzu konfyansa mut mijts.

Pes ja Se- janch tsuju naty bom bom t'ijx'ity
tkwentu'aty ja di'ibu naty ma- ja wyindzun ja tyujkun. Per
ja wyindzun ja nudo'oxy tu'uk ja xu: 'yanma-iyw,

—N'okko'kna'iyum.

Per ja Se- kyaj tkupejky. Per ja toxytywjk bom bom
'yanu'umzuty,

—Min, n'okko'kna'ayum.

Per ja Se- kyajpyum tkupejky. Es t'adzo-ijy,

—UYj kyajtsu ta-da nduna'an, ja' ko- nwindzunuts tu-
xytyuknipeky esuts ngwentu'atut na'un ja ya: jyunoty
tyugoty tugekyu. Es kyajts mba:t ndu'undugoijy mut mij
ja' ko- nwindzunuts myudajtypyu konfyansu mut uj. Es
nan kyajts mba:t ndu'undugoijy mut ja Dyos.

Es .tu'uk ja xu:, oj tyuku ja Se- jap tugoty, kom
du'uny wyindzun tu- tyuk'ane'emyudyu naty, es ttukyo'oijy
ttuknaxut ja tugot. Per ja wyindaj naidyu'ugu naty. Net
majch ja Se- ma- ja nikuxyuduwit £s 'yanu'umzuty,

—Mutko'kna-igyuts.

Per ja Se- kyaj tmumudo-ijy. E€xtu ja nikuxyudawit
nikak ma- naty tu- myachuty ja wyindaj €s
'yuxpuyu'kpudze:my.

€s ko' ja toxytywjk t'ijxy ko- kye'egyw Se-, net
jyanchyaxy jyanchjyejky €s tmugajxy ja pyo'ojujtsputy. Es
ko- myi:ndu ja ja'iyuty, ta: t'anma-ijy,

—Ta-du ebrewja'ijy, yu'uts tu- xyjya'agwanu'ata'an.
€s kots tu- nya'axy tu- njekyuts, net tu- t'oktimnikaknu ja
nikuxyuduawit.

Ko- wanu l'yijty, ta: ja fa'ijy jyajty es nandua'an
t'anma-ijy,

—Ix wi'iza ta-du ebreuja'ijy ja: zya'ijtpu
xytyukmu'ijxabu ju-n tujk. ;Janch oijya'idun xytyijy! Ixts
wilix tw- xyajtuna'’ain. Tu- xy'yanu:muts,
“N'okko'kna'ayum”. Es uj kyajts tu- ngupeky. Netuts tu-
xyjyamach, ta:ts wj tu- njanchyaxke'eky muk. Net tu-
pyudzemy puye'egyu extu tu- tya:da nikujxywyit
t'oktimnikaknu.

Ko ja na'ijy tmudo-ijy ta-du extumu naty ja Se- ta-
'yadu'uch, jyanchjyot'ambejky ja ye:dywjk. Net
tni'ana'amu es ja Se- yajmatsut e€s ya'adijut pujxndugoty.

Per ma'a pujxndujk, di'ibu naty ana'amp, ja'a Dyos
mo-iys ja winma'un es ja Se- ttsokut. E€s net ja Se-
yajputaky extum tu'ugu niwindzunu pujxndujkja'iyuty, ja'
ko- maiyu naty japu tsimyjya'ijy.

Pes tu'uk ja xu:, ja rejy ttukjot'ambejky majtsk ja
tyu'mbu, ja yajtsajka-ikykyojpu €s ja kyope-ra di'ibu ja
vine 'yukmajchpy jaiwyi:n &s du'un t'ixyu rejy ko-
'yoiyuty. Net dyajtsu:mu nimajtsk es yajtukkudujku ja
di'ibu naty jap ana'amp ma- ja pujxndujk. Es nan ja'a
di'ibu naty ana'amp dyajknajxy ttukkudujku ja Se-. Nan ja
tsu'um kyuma-du ja nimajtskpu ja ja'ijy.

€s ko 0j xyu:iiu, net ja Se- oj tmunejxy ja 'yarmusal
per kyaju naty nakydyu'unudyuw wyi:n jyujp extumu natyun.
Net ja Se- t'anma-ijy,

—¢Ti- kots mi:dzuty n'ixta mwi:n mjujp tugach?

Net 'yadzo:ju ja kope-ru di'ibu naty ja rejy
yajvinu'ikypy,

—Ja' kots tu- nguma'adu es kyaj pun xy'yawanubuts
wi'ix niwijy nikejy.

Net ja Se- 'yadzo:ju,

—Yu'u da- du'un Dyos nija'ap €s mduk'ixyuty ma- ja
mdzu: mguma'ijy ti- mjatanup.

Net ja kope-ru tmumadyaky ja Se-,

—Ma-ts nguma'ijy, n'ixyuts tu'ugu uvukepy mut
tugu-gu xye'ench. E€s ja xye'ench jyanchye:ky pojun es
jyanchpyujy pojun, €s nandu'un tjanchpyuta'aky ja tyw:mp.
€s ja tyw:mp pojun cha'amy. Es uj ndikyuts ja uvuatsa'am
€s nwinma'adzyuts ma- tu'uga vasu &s ndukninejxyuts ja
rejy ndukkukonu.

Ja Se- 'yanma-iyu,

—Yu tya:da mdzu: mguma'ijy di'ibu m'ijxypy
tugu-ga xye'ench, yu'a tuguk xu: niwijy nikejy. Es ja
tuguk xu: yu rejy mju:da'anuty ja ya: pujxndugoty es
mbuta'aga'anuty jatugok extum m'ijty mduin, ko- ijty
mgope-ruty. A ver pun Xxy'yokjaimyajtsputs mij ko- naty
oijy m'ity. Es xytyunudu mai'yajtun es xytyukjaimyatsut
yu rejy kots uj yap nandu'un n'ity pujxndugoty €s ni tits
ngatu-ndugoijy. Pa:ty tunu mai'yajtun anu:mu ta-du rejy
wa'anuts zyajpudzemy yap pujxndugoty.

€s ko' ja yajtsajka-ikykyojpu t'ixy ko- ja myugu'uk ja
chu: kyuma'ijy janch oijy 'yokniwijy 'yoknikajnu, net
t'anma-ijy ja Se-,

—Pes tya:dzu net uj ja nja'ats. Nnai'yixyudyuts
nmunejxyuts nguku'i'yatyudyuts tugu-k kachu'unk, ujts mut
ja po-ptsajka-iky. E€s nikujxy ma- ja po-ptsajka-iky jam
wi-ngatypyu tsajka-igyu'unk di'ibuts nyajnejxypy ma- ja
rejy. E€s tu'uye'ebyuts nnai'yixyuty €s ja jo:n juyujk
'yokmi:nudu es t'okka-inudu ja tsajka-iky di'ibudzu naty uj
nmunejxypy nguku'i'yaty.

Ja Se- 'yadzo-mbijtuy,

—Pes tya:du mguma'ijy tugu-kpu kachu'unk yu'u
niwijy nikejy tugu-k xu:. &€s ja tugu-k xu: mbujkuya:mp

ja mdu:nk yu rejy €s mguduya'anuty ma- tu'ugu kepy es ja
jo:n juyujk yu's mwinju'xta'iyanudup.

€s kumdugukxu:, net ja rejy ja syantuxu: tmujtuin €s
two:da-idys tugekyw myutnaimya-iyubutujkuty es ja
tyumbuty. Es ko- naty jam kyaidyw, net t'ijxka'pxy ko-
tugoi'yajtp nimajtsk ja jya'ijy, tu'uk ja koperu es ja tu'uk
ja yajtsajka-ikykyojpu. Per kom japu naty pujxndugotyuty,
net ja rejy ni'ana'amu es pyudzumut. Net ja kope-rn
yajputaky jatugok extumu naty tyunun wyingu'ijy
kyujku'ijy. Es ja tu'uk, ja yajtsajka-ikykyojpu, pyudze:my
nandu'un per oj yajni'ana'amu es yajkuduyut, du'un
extumu natyun ja Se- tu- 'yanu'umzuty ma- ja kyuma'ijy ja
yajtsajka-ikykyojpu. Es ja kope-ru kyaj tnakyjyamyejch ja
Se-. Ni'igu oj tja'ityugo-inu.

€s myumajtsk jumujnam ja rejy nandu'an kyuma-ijy.
Net dyajnaimyujkta-iys ja xu:ma:byuty es 'yawanudut ta-du
kuma'ijy. Per kyaj tmuwinma'uinbyattu ja xu:ma:byuty.
Net ja reya kyope-rru tjamyejch ja Se- es t'anma-ijy ja
riyejy ko- yu Se- myaiyup ta-du kyuma'ijy. Net ja rejy
ni'ana'amu €s pyudzumut ja Se-. Es ja di'ibu 'yane'empy
ja pujxndujk tjanchyajtsi:na:mdu es tkuka'pnu:mdu es
txojxnu:mdu o ttukputaknu:mdu ja wyit. Es 0j
twinguwa'agu ja rejy. Es net ja rejy 'yanma-iyw,

—Tu- nguma'iyuts €s kyaj pén xy'yawanuts ti- da
du'un myadyakypyu tsu:. Es tu- xytyukmumadya'aktuts ko
mij mma-ibyuk yu tsu: kuma'ijy.

Net ja Se- 'yadzo:ju,

—UYj kyajts nmaiyut. Dyos yu'u da- du'un nija'ap €s
m'awanudut ti-dan mguma'ijy myadyakypy.

Ta: ja rejy ttukmumadya'aky ja Se- extum kyuma'ijy,

—Nnai'yixyudyuts ma- tu'uge mujnu-ba'a. Nlixyuts
juxtujku tsajka: ni'x pyety jye'xy nubu'a-ijy. E€s nan ja
nijuxtujk oknum 'yakmi-ndu janch azu:gaty nipo'ak uxpo'ak
di'ibuts kyajnum n'ixy ya: naxwi:i. €s ja nijuxtujkpu
azu:kpu tsajka: n'ixyuts tsu'tsta-idys ja nijuxtujkpu ja
tsajka: ni'x. &€s ko- tsu'tsta-idyu kyaj kyuze'eky ma-dun
tu- tputa'aktu. Du'unum nipo'ak uxpo'ak wye'emy.

José naiwyinguwa'agu ja rejy

”Netuts oj njotwijy. E€s nmanajxyuts jatagok es
nguma-iyuts tu'ugu tri-gakepy. E€s ma- ja ta-du tri-gukepy
juxtujk 'yu:mbudzemy janch tsujuty es janch mujuty. Es
oknam jatu'uk nan juxtujk 'yu:n pyudzemy €s ja tyw:mp
azu:gaty janch tu'udzuty es tu- jyanchxyuxtsa-idyai'aiyuty.
€s ja nijuxtujkpu ja tri-gu'u:n ja azu:gatypyw, ja'a
jyu'xta-idyu ja oiyatypyu ja tyu:mbu ja tri-gu.

Tuts njatukmumadya'agyu xu:ma:byu es kyajts
mba:ty pénuts xy'yawanup.

Ja Se- t'anma-ijy ja rejy,

—Yu tya:da mguma'ijy yu majtskpu, ti'igyn yu's.
Dyos yu'u m'awa'anap wi'ix myin kyuda'aky ja tyempu es
m'awanuty di'ibu tyuna:mpy es di'ibu jatanup. Ywu
juxtujkpu tsajka: oiyatypyu, yu'u extum juxtujk jumujt.
E€su ta-du juxtujkpu tri-gutu:mp janch oibyu nandu'un
juxtujk jumujt yu's. Yu mguma'ijy majtskpu, ti'igyn yu'u
je'eyu. Yu juxtujkpu tsajka: nipo'ak uxpo'ak di'ibu ux'ok
pami:nup, nan juxtujk jumujt yu'n. Esu ta-duw juxtujkpu
tri-gutu:mp windu'uts jujptu'utspu, nan juxtujk jumujtu yu:

di'ibu mina:mp. E€s mut ja mdzu: mguma'ijy Dyos
m'awanuty di'ibu tyuna:mpy.

1Yita'an juxtujk jumujt ko- pyudu'uga'an ni'iga
pujta'aky ma- tugekyu Ejiptu fax. &€s nan myifi netyw
juxtujk jummjt ma- kyaj nakywyinduwut yu pujta'aky es net
myifi ja muk yu:. Es xyjya'ityugoidyut ma- naty juxtujk
jumujt ta- xy'yokyajmujkpudu yu mbujta'aky.

”Dyos tu- myajkuma'iyuty majtsk nax mut ko-
du'unudun yu's tu- ttuknibuta:gu tsojk myin kyuda'aky.
Tyam, di'ibu net mdunup, uxta'ijy tu'ugu ye:dywjk wijy
kejpyu di'ibu myajwindzun'atup tugekyw Ejiptu nax. Es
xypyyjta'agudu neta wi-nkputy di'ibu ja mbujta'aky
yajmukup &s dyajwa'xut mugoxk peky. Es ja tukpekypywm,
ja'a mij myajpujku'ugudup jumujt jumujt, ko- maijy myuku
ja mbuta'aky. Es di'ibu myajpujku'kup, yu'n jyu'xtubu
ja'iyuty ko- naty kyaj nakywyinduijy yu mbujta'aky,
kudi:bu ja'iyuty yu:'o'kta'idyat ma- yu juxtujkpa jumujt
myina'afi ayo'sn tugekyw naxwinudu Ejiptu.

Net oj ja rejy nai'yoijyawuty ko- tmudo-ijy tugekyuw
tya:du di'ibu Se- tw- 'yawanuty. Es t'anma-idyu ja
jya'iyaty,

—¢Ma- du- mbatum du'umbu ja'ijy extumu tya:du
kyuwinma'unuty? Extumu Dyos tu- wyinma'uiimyo'oiyuty.

€s ya'anma-ijy ja Se,

—Maut ko ja Dyos ta- mwinma'ufimyo'oiyuty tugekyun
tya:du, kyaj ma- mbatum kuwijypyw extum mijun. Pes
tyam mij m'ana'amut nanda'un ya-yu, extum ujun, tugekyu
nnax ngajpnuts, nju:n ndujkuts. E€s m'ana'amat ya:
nu'unudzu nja'iyaty €es mmumudowudut, mut ko
mguwijyuty. UYj, extam reyun, nyajkutikyuts. Es
nmo'oiyuts mij mgutujkun €s ni pdn mganibudu'ugudut.

Net ja rejy naidyukkuwja:ndutu ja kyuji:ts di'iba
myudajtypy extum tu'ugu seyw, es ttukkuja'anu ja Se-. Net
ja kyutujkun pyejty ko- ja kwjiits yajmo-ijy. &s
yajtukputaky wyit janch o-ibyw po-pu extumu reyun. Es
yajtukkuja'anu tu'uge nandzum ak tim o:ru €s yu's mu:t
ya'ixut ko- ja Se- yu'u reyw kyudunaibyw. Es yajmo-ijy
tu'uga kyarra di'ibu jyudojtypyu kwa-i nimajtsk, extum ja

rejy dyajtu-in jekywp. E€s kom, ko- yu rejy cho:n, ym
ja'iyuty jyanchya'ax jyanchjyoktu, net yajnijawu ko- reyw
naty mi:mp. Net ja rejy jyunan £s nandu'un ja ja'ijy ya'ax
jyoktut jyuna'andut,

—Ya'awa'atstu tu'u, ja' ko- rejy kyuduna-ibyu
naxa:mp.

€s du'un oj cho:n ja Se- oj ttukyo'oidya'ijy tugekywu
nu'unu naxudyu Ejiptuty.

Net ja Se- 'yanma-iyw ja rejy,

—UYjtsu du'un rejy es ujtsa du'un mij ngutujkun
nme:py es ko- mij ti- kyaj xykyani'ana'ambut, ni pén ti-
tkatunut. Ko- mij xykyayajkutukut, kyaj mba:t ti- pén
nizaju ya: nu'una tya:du naxwinudu Ejiptu.

Net ja rejy ojts ja xyw: tmo-inu ja Se- wi-nk es
ttukxu'ajnu Safnat Paneaj. Ta-du xyw: yu'u yajnikejpy
extum ko- yu's Dyosu du'un tu- myo'oiyuty yu
Jyiky'yajtun.

Net ja rejy dyajpejky ja Se- mut tu'ugu toxytywjk
xu'aty Asenet, nu:za tu'ugu te:dywyindzun di'ibu
xyu'ajtypy Putifar. Net ja Se- cho'un es fnejxy
ttukyo'oiya'an tugekyu Ejiptu. I'pxmajku natyw jyumujt ja
Se-, net niwa'kanu ja tyu-nk.

Es ko- ja Se- ttukyajmujknudu ja ja'iyuty ja tri-gu, net
pyjkmijky di'ibu tukpeky patup ja rejy. Du'un jumujt
jumujt ttu:in extya 'yabejty juxtujku jumujt. Es di'ibu
du'un yajmujk kajpn gajpn, net tpujku'kts nu'un myiky
tu'uk tu'uk ja kajpn. Es tni'ijxudu tu'ugu tysjk mujpu ‘ma-
tpujku'ktu tugekyw nu'un niwa'umudu tu'uk tu'ukpu
jumujt. E€s nugo: oj 'yokwindu:nu ni mba:t
ngo'okjuna'anuny &£s ni mba:t ngo'okmadzyo'onu extum o0j
tyim'ijnu ja pujtataky.

Tim abajnubu naty juxtujk jumujt ma-dun oi tyi:ty
'yama-idyukuyanua. Net ja Se- ja nudo'oxy 'yu'unkpaty.
€s putakudu xyuw: mut ko- kya'axkopkuty xu'ajty Manasés.
€s ja ta-du xyu: Manasés ja'a yu'u nikejy, ‘‘Dyosuts tu-
xymyo'oijy esuts nja'ityngoiyut tugekyd njotmaiyuts €s
tugekyuts nde:dyw jyu:n tywjk’’. Es ja myumajtskpu

mya:nk jyajty naxwi:ii, ja'a tyukxu'ajtypy Efra'in. Es ja
xyu: Efra'in ja'a yu'u nikejy, ‘‘Dyosuts tu- xymyo'oijy
n'u'unk n'una'kuts €s tu- zyajjotkujkuts tyam du'un €s ko-
tu- pyatku'p'aty tu-ts oi ndza-chjaty’.

€s ko- ja juxtujk jumujtpu 'yabejty ma- naty bye:n tu-
lyity ja tri-gu, net oj chondaknu ja jumujt ma- kyaj ti-
'yokwindu:nu es 'yok'ijnu extum ja Se- jywnain ko- juxtujk
jumujt myin ja yu:. Per jap Ejiptu japyu du'un
'yakyajpa:ty di'ibu jyu'xtubu ja'iyuty, mut ko- ja Se- naty
tu- tpujkmiky ja tri-gu di'ibu naty ta- wyinduijy juxtujk
jumujt.

E€s ko- ja ja'iyuty ja kya-iky jye'xy kyuwjxnu, di'ibu
jagam gajpn, net myi:ndu Ejiptu es tjuya'andu di'ibu
jyu'x pyuktup, ja' ko- muku naty oijy ja yu: ma- ja
naxwinudu. &s net jyajttyu ma- ja reyun es tyukmudo:gudut
di'ibu jyu'xtup. Net ja rejy 'yanma-iyu,

—Nujxtu ma- Se- €s xy'yamdowudut.

Net ja Se- 'yamdo:judu ja ja'iyuty es ttukmudo:gut ja
tri-ga. Es ja Se- tmo'oijy di'ibu naty tu- tpujke'eky.

€s ja Jako-bu nija'abu naty ko- jap Ejiptu japu natyu
tri-gu. Net ja 'yu'unk t'anma-idyw,

—Jujpta'akty jam Ejiptu. Nujx juidyw di'ibu nju'xum,
kudi:bu n'o'kum.

Net jyunajktu nimajk ja myuga'azudyu ja Se- ja Ejiptu,
es tjuya'andu di'ibu jyu'xtup. Per ja tu'uk ja myuga'azu
Se-, ja kutw:mp Bejami-ngu, kyajp ja tye:ty tyukpagajxudu
ja 'yajchuty ko- wi'ix jyatat. Ta: oj nujxtu. Es ko- naty
tyu'uyo'oidyu, naibyatuda mut ja wi-ngutypyu ja'ijy di'ibu
naty nandu'un nujxtup tri-guji:byw, ja' ko- muku naty oijy
tu- tyukd ja yu: ma- ja nax ja Kanan.

€s kom ja Se- yu'uw naty ana'amnup jap Ejiptu, yu'n
tye'kypy ja tri-ga tugekyu nu'un myindu ja ja'iywty ma-
yu'un. Es net ja Se- ja 'yajchuty jyajtts ma- yu'un es
naigyoxtuna-idyakudu ma- ja Se-.

E€s ko ja Se- t'uxkajpy ja myuga'azuty, naibyutakwu
extum jyawn tkadim'ixy'yaty. Net muyaxkeky t'anu:mudu,

—(Ma- mij mdzo:ndu?

€s 'yadzo-mbijtudy,

—Ma- naxu Kanan, es njuya'anduts ja'ijty di'ibuts
nju'x nyajtundubuts.

Oiyu naty ja Se- tu- tja'uxkapy ja myugu'uktujkuty,
per ja'uty kyaj 'yuxkajpudu. Net ja Se- jaimyejch di'ibu
naty tu- tkuma'ijy. Net t'anma-idywn,

—Mi:dzuty je'eyw mindu ijxu'k ijxtakpu di'ibu mba:t
Xxytyon xymyuwa'andut.

Ta: 'yadzo:duw,

—iKyaj dyu'unaty, windzun! BY:dzuty mi:ndup
njuya'andudzu tri-gu. Y:dzuty nidugekyw tukka'ax'ajttupts,
ti'igyn te:ty. Oijya'iyudyuts w:ts. [Kyajts uj nmindu
je'eyn ijxu'k ijxtakpu!

Net ja Se- 'yadzo:ju,

—iPer kyaj! Mi:dzuty ijxu'k ijxtakpu mi:ts mindu, a
ver di'ibu mba:t xy'yokton xy'yokmuwa'andu ma- ya:
tya:du nax.

Ta: 'yadzo:dw,

—iKyaj dyua'unuty! Nimajmajtskuts u:dzuty
ndukka'ax'atta. €s ja kuta:mp tu- wye'emy mududzu
nde:ty. &s jatu'uk tu- 'yo'knu.

Ta: 'yadzo-ijy ja Se,

—Du'unu du'un extumts njuna'afan, ko- mi:ts je'eyw
ijxu'k ijxtakps mindu. Per tyamts n'ok'ixa'an pun
m'andaktap. Du'un jyuna'andu ko- tamuk tu'ugy m'uchu
tim mutskpu. Pes naigyaxudu mi:ts nidu'uk es nujx ja
m'uch tmudzo-n es mi:dzaty wu'umdut pujxndugoty extu
ko- m'uch myinut. E€s ko- myinuat, netnumts nmubukut ko
janch janch extum mjuna'andu. Es pun kyaj dyajmin,
janch du'unu naty mi:ts mjudittu je'eyw m'ijxu'uk
m'ijxta'aktut.

€s net ja Se- ttsu:mda:idyw nimajk es dya'ijty tugu-k
xu: pujxndugoty. €s kumdugukxu:num, jatugok ja Se-
t'anma-ijy, '

—Uj nan ndzu'kupts ja Dyos. Pun janch extum
mjuna'andy, ko- mi:ts m'oijya'iyatyuty, wa'an tu'ugu
mmugu'uk twe'emy pujxndugoty es nidaxtujk mmunujxtu
ta-du tri-gu €s xytyuk'ama-idyut ja yu: di'ibu jam ma-

mdujkuty £€s xymyu-mi-nduda net ja m'uch ja kuta:mp. Es
netnumts nmubukut m'ayuk, es kyaj yu:'o:ktut.

Net nai'yanma:yudu jatu'uk jatu'uk,

—Pa:ty udzajtum du'un njajtam mut ko 0oj
ngamuma'xtujkum ja Se- ko- oj xyjya'anma'ayum ko-
kyajxyup ndo'kum, nik oizyup o0j nnasmajtsum.

Net ja Rubén 'yadzo-ijy,

—¢Ti-, kyajts mi:dzuty oj nja'anu:mu €s kyaj du'un
xytyunudu mixyu'ungu? &s kyajts mi:ts
xy'yekytyimmumudo:du. &€s tyamu net mgumudo'oda'iyum
Ja jyiky'yajtun.

E€s yu'uty kyaju naty tmuwinma'unbya:ttu ko- ja Se:
jyaigyujkup, ja'a ko- Se- tu- naty myumadya'agyuty extum
ejipsyn ja'idyw 'yayuk es ja Se- tu'uk ja tyu:mbu
tyukmugajxypy ja Kanan ayuk. Ko- ja Se- tmudo-ijy
extumu naty tu- 'yanu'umzudu, net winwa'ktuty &s oj
jyu'ijy wi-nktso-, kudi:bu 'yixudut. E€s ko jyumbijty
jatugok, net oj tni'ana'amu ja Simyon es yajputa'agut
pujxndugoty. E€s net ja Se- ttukya'ujtstu ja xya'k ja
nidaxtujkpy mut ja tri-gu es tko'onumbijtu ja mye:n
ayu'uchu jap xya'k'agu'um. &€s myo-iyudu di'ibu jyu'xtup
tu'am. Net ja'aty ja byurru'unguty ttukniwu'wnudu ja
chemy. Ta: jyumbijnuda. Es ko- jyajnudu ma-
chu'uma'aja’andu, net tu'uk ma- yu'uty dya'awats ja syaku
es tmo'oya'an ja byurru wa-nu ja tri-gu s tju'xut. Net jap
syaku'agu'p, tpat jatugok ja mye:n di'ibu naty tu-
t'oktukkuji:byu. Net oj ja myugu'uk t'anu:mudu,

—iTu-dzuga'a nme:n xykyo'onumbijtu! ;Tyapuga'a
ma-dzu nzaku'a:!

Net oj nai'yadzu'kudya'ayudu, extu tsuyw-idywp. Es
naijyunanudu,

—.Ti- da du'un ko- Dyos du'un xytyu'unum udzajtum?

Ta: jyajnudu ma- ja tywjkun es ttukmumadyaktu ja
tye:ty extumu naty tu- jyaty tu- kyubattu. Es t'awanu,
—Tatu, ja windzun di'ibu jap Ejiptu, nugo:ts oj
xy'yokmugajxnudu janch muk. Du'un xyniwa:mbajttu
ko-dzuk w:dzuty je'eyudzuk nujxtu extum tu'ugu ja'ijy

di'ibu je'eyu 'yijxe'eky 'yijxta'aky. Netuts n'adzo:du ko
u:dzuty kyajts ndu'un'atta. Oijya'iyudyuts u:ts. Ja'ats uj
ndukka'ax'attyu nimajmajtsk, ti'igyu te:ty. Tu'uk oj
tyugo-ifiu. Ja wanu mutskpa ta:ma'a mududzu nde:ty jam
Kanan. Netuts ja windzen xy'yanma-idyu, ‘“Tyamts
n'ixa'ai pun mjanch'yoijya'idyu mi:dzaty. Wua'um nidu'uk
es jatukpekypyu mjumbittat e€s xymyunujxut ja tri-ga di'ibu
myajtugoi'yajttap. Es nujxty xymyudzo:ndu ja wanu
mutskpa ja m'uch. E€s net njuna'anuduts ko- kyaj mi:ts
mindu je'eyu ijxu'k ijxtakpu. Es ko zyajminut, netts
njuna'anat ko- mi:dzaty m'oijya'i'yattu. &Es netnamts
nmo'oiyut ta-da mugu'uk di'ibu jap pujxndugoty. Es
netnum mba:t mnaxy mduku tagekyu nu'unw faxu Ejiptu’.

€s ko- dyaj'awatstu ja xya'k, net tpattu ja mye:n
di'ibu naty tu- ttukkujuidyw ja tri-ga. Net oj
jyanchchu'ugudu yu'uty €s nandu'un ja tye:ity. Net ja
tye:ty 'yanma-iyudwu,

—Zyajwu'umduptsa net u'unktuk. Se- kyaj
nnakypyatum, esu Simyonk. E€s m'aktimyajnujxandubu
Bejami-ngua. Ja' ko- tya:duty extumdun m'adu'uatstu
xytyukku'o:guduptsa net mi:dzuty.

Ta: Rubén t'anma-iyu tye:ty,

—Yu n'u'ungudzu majtskpu mya'o:gup pun Kyajts
nyajjumbity jatugoku Bejami-ngu. Tukpagajxkuts €s ujts
jatagok mij ndukkudukup.

Net ja tye:ty 'yadzo-mbijtu,

—Kyajtsu n'u'unk fwjxe mut mi:ts, ja' ko tu
myugu'uk 'yok'o'kpu es yu'wyudun akwu'um naidyu'uk
ma- ja nimajtsk di'ibu ja tya:k yajmi:i yajjajt. Es ko
tyamzyup xyjyawoijy kom mnujxtu jatugok, es ko- ti-
ayo'un xypya:dut, ujtsuts o'knubuts mut ja jotmaijy €s mut
ko- nandu'un tu- n'amujunu. M'ijxypy Kko- tu-ts
njanchkyupo'odya-inu.

€s ko ja yu: muku naty oijy tu tyukw ma- ja
naxwinudua, ta: oj dyajkujxnudu di'ibu tu- naty .0j
t'okyajtso'ombudu ja tri-gu jam Ejiptu. Net ja tye:ty
'yanma-iyu jatugok,

—Nuyjxty juidyw jatugok yu di'ibu nju'xum.

Net ja Juda: 'yadzo-ju,

—Per ja windzun di'ibu jam ma-ts ntri-gujuidyu
xy'yanma-idyuts, ‘‘Kyajts xywyinguwa'aguduts mi:ts pun
kyaj zyajmindu ja m'uch ja mutskpw’’. Pun
xytyukpagajxtupts yu n'uchuts ja mutskpy, netuts nnujxtut
jatugok e€s nuj njuidyuts ja tri-gu. Per pun kyaj nnujxtu
mududza n'uch, kyaj nwinguwa'aguduts ja windzun.

Net ja tye:ty 'yadzo:judwm,

—¢Ti- kots mi:ts da'un tw- xytyundw azu:k? ;Ti- ko
0j xytyukmumadyakpudu ja windzun ko- jya:ty jatu'ugw
m'uch? .

Ta: t'adzo-ijy ja tye:ty,

—Per ja windzun kanak'okuts xyjyanchyajta-jumbijtu
wilix n'ijtum udzajtum muda nji:kytywjk nmugu'uk'ajtum.
E€s xy'yanma-iyuts, ‘‘;Ti- jamu mde:ty 'yakji:ky'yatyu?
(€s jam jatu'ugy m'uchu?’ &€s u:dzuty n'adzo:duts ko-
tam. (;Wi'izuts nnijawudut pun xy'yanu:muyandups esuts
n'uch nmin nyajtso:n?

Ta: Juda: t'adzo-ijy ja tye:ty,

—Tukpagajxkuts yu mixyu'unk, wa'ants n'oktu'uduku
€s nujx nyajtso:nduts di'ibu tugoi'yajtp, kudi:bu n'o'kum
udzajtum es kudi:bu 'yo:ktut yu una'ku'unguty. WYjtsuts
n'adzowup. Es pun kyajts jatugok mij ndukkuduku ya:
mwindu-ijy, net wjtst naty ja pojpu nikuwjxm'ajtypy winu
tyempu. Ko-zyupts u:dzuty, ta-tu, tu- xykyayajwu'umudu,
tu-zyupts nnajumbijnuda majtsk ok.

Ta: jywnain ja tye:ty,

—Pun du'unu du'un ttim'anu'umzudu ja windzun, pes
yajnujx. Yajnujx extum tu'uk xytyukmai'yaty pa'akxu'kpu
ujts, €s almendrus, esu tsimba'ak, esu ujtstu:mp di'ibu
yajju'xp ya: ma- udzajtum n'ijtum. Es kondd mme:n
jatugok €s xykyo:numbitut di'ibu ma- mzaku'a:n tu-
xypya:ty. Wa'anu da- oj wyinma'un tyugoijy o wi'ix tso:.
€s konu wi-nkpy mme:n di'ibu mdukkujuyup jatugok. Es
mundjxd m'uch, nux ix ja windzun. Dyos tyunubu
mai'yajtun es ja'a twinma'unmyo'oiyut ja windzun €s
nnaskajxudut jatugok mut ja m'uch Bejami-nga €s mut ja

Simyonk, nimajtskuty. Per pun du'unts ja n'u'unguts
tyngoiyut, ;tits ndunup?

Ta: ja mye:n tko:ndu €s ja di'ibu tyukmai'yatandubu
naty ja windzun ejipsywu, di'ibu kyaj tmuwinma'unbyattu
ko- Se- naty ja'a. E€s two-du nandu'un ja Bejami-ngu. Ta:
nujxtu jatugok Ejiptu.

Ta: oj twinguwa'agudu ja Se-. Ko- ja Se- t'ijxpattu
ko- tam myi-ndu mut ja Bejami-ngu, net ja Se- t'anma-ijy
ja di'ibu nandua'un yajwindzun'ajtypy ma- tyujkun,

—Maunujxta tya-du ye:dywjkuty ma- ndujkuts. Es
ya'o:k tu'ugu borre-gu esu agijkyxyu: 'yaba-dut. Yu'uts
nmutkaiyandup.

Ta: ja Se- ja 'yana'ambu ttu-in extum jyuna'anu ja
Se-. E€s ja Se- ja myugu'uguty jyanchchu'k jyanchjya'adu.
Net fai'yanu'umzudu,

—Ja'a net ko- ja me:h oj nyajjumbijttum jap
nzakoty'yajtum. Pa:ty ya: xymyumi'unum ma- tya:du tywjk
€s Xxymyatsa'anum &s xypyuta'aga'anum extumu tu'ugu
to:mbu ma'tspu, €s nan mu:dd nburra'ajtum.

Net oj twinguwa'agudu ja Se- ja 'yana'ambu es
t'anma-ijy,

—Windzun, du'un xy'yoknama'xut. Ydzuty jatugok
mi:ndup tri-guji:bys. Es nandu'unts mij n'anu:muya'an
kots n'ok'ojtspu xykyo:numbijttuts ja nme:nuts di'ibudzu
naty tu- n'oktukkuji:byw ja tri-gu. Ma-ts ndu'uma:du, jamts
ja nza'kuty nya'awatstu. Netuts jap ja me:n mbattu jatugok
tapu naty saku'agu'ijy. Per tyaputs nmumindu ja me:n €s
ngo-numbita'anuts jatugok. Es nan tyaputs nmu-mindu
nme:nu'unguts esuts njuya'andu tri-gu. Ja me:n kyajts
nijawudu pdn pyutak ma-ts ja nzaku'a:.

Net 'yadzo-ju ja ana'ambu,

—Kata mmaijy mdajta. Katu ti- xyjyawudu. Ta-du
me:n di'ibu mbattu jap mza'koty, mDyos ta-du tu-
tpujta'aky. Ja' ko- wj n'azajuts ko- mi:ts xykyuju-idyu ja
tri-gu.

€s ko- tya:du una'kuty tyujkudu jap ma- ja Se-
tywjkun, net nandu'un dyajpudza-mdu ja Simyonk ma-



19 SE-, 'YU'UNGA- JAKO-BY

pujxndujk es ttukwinguwo'odu ja myugu'uktujk. Net
yajmo-idyu nu: es tyekypyujtut. E€s yajmo-idyu nandua'un
byurruje'xy.

€s ja'aty t'awixtu ja Se- t'agajtu ja di'ibu
tyukmai'yatandup ko- myinut kijkyxyuw:, kom tu- naty
'yanu'umzuty ja ana'ambu es 'yawixtut.

€s ko' ja Se- myi:n, net myo-iyudu ja di'ibu
ttuknimi:nudap tyuknai'yata'anudu. Naigyoxtuna-idyakudu
es naiwyi-nda'akjujpudu naxkujxy Se- wyindum. Net ja Se:
kyajxpo'xu es yajtu:juduy,

—¢Wi'ix mjatta? Es ja mde:dyu'unk, ;oi'yajt
muk'ajtpu? ;Jam 'yakjiky'yatya?

Net 'yadzo:dw,

—Ja nde:dyuts tapa'a. 'Yoi'yaty myuk'aty.

€s net jatugok naiwyinda'akjujpudu. Net ja Se-
ni'ijxe'ky ja Bejamingu di'ibudun yu's myuga'ax'ajtypy
ti'igyn ta:k ti'igyw te:ty. Net dyajtu:du,

—Ti-, tya'adu du'un m'uch'ajtypy wanua mutskpu?

Net ja Se- t'anma-ijy ja Bejami-ngu,

—Dyos mguwa'an mgunu'xudup.

Net ja Se- t'amutsktu-ii ja jyot ko- t'ijxy ja
Bejami-ngu, €s janch ju'iya:mp ya'aza:mp. Ta: tyujku ma-
myai'aiyun. Jap jyanchjyw-ijy jyanchyaxy. Exta ko:num
oj wyimbujy, ta:num pyudze:my, kudi:bu ya'ixut ko- tu
jyu'ijy. €s ja Se- ni'ana'amu es yajnaxkudakxudut ja
kya-iky tyojx, tukpeky yu'u €s nan tukpeky ja myugu'uktujk
€s nan jatukpeky ja tyu:mbuty. E€s ja myugu'uktujkuty ja'a
yajnaiwya'pta-iyudue wyinduidzyo-, ja tim mujpu ja'a
jujp'am. €s myinu net extum ja jyamujtaty. E€s kom ja
Bejami-ngu ja'a tim mutsk, tim ux'am ja'a yajputaky. Net
nai'yadzu'kudya-iyudu es t'ijxta ko- nija'aptumu naty ja Se-
nu'uny jyamujt nidu'uk nidu'uk. Net naiwyin'ijxuda nizim
niyam. Es kom ja Se- aku-jkme-zu dyajkaiya'andu, pes ko-
ka-iky tojx myi:n, ja Se- kumaijy tmo-idyu. Per ja
Bejami-ngu ja'a yajmo-ijy mugoxk ja'igyaiky. Ta:
kya-i'yuktu. 'Yijt xyo:ndu nidugekyu.

Net ja Se- t'anma-ijy ja di'ibu nandu'un ya'ane'empy,
—Nujx ya'ujtsta-iyu tya:du ja'iyadyw xya'k tugekyn

tugekyu. Es tu'uk tu'uk yuw xya'k xypyuta'agut jatagok yu

mye:i. €s ma- yu wa-na mutskpa xya'k, yu's mbuta'agut
yu ngoputs platunu £€s mut ja mye:i.

Ja Se- ja tyu:mbu ttu-in extum ja wyindzun
tyuk'ana'amu. Ko- ja kum bom je'eyu naxu:nwu,
naijyugajxkojunua es cho'ungojnudu mut ja byurru'unguty.
Je'eyunumu naty nakajpmbudzemy ko- ja Se- t'anma-ijy ja
tyu:mbu,

—Nujx naspa-dudu ta-du ja'iyuty es ko- xynaspa-dut,
net xy'yanu:mut, ‘‘;Ti- ko- mai'yajn zyajjumbity azu:k?
(Ti- ko tu- xymya:tstu ja plata kopu? Ta-du yu'uts
tyuk'ukuba nwindzunuts es nan yajti:mpy ko- oi tyi:ty
tmaijy. jAzu:k tim m'ok'adutsnudu!”’

€s ko- tnaspattu, net t'anma-ijy extumu natyun tu-
'yanu'umzuty ja Se-. Net 'yadzo:du ja Se- ja myugu'uguty,

—Windzun, jtits ko- mij du'un xy'yanu:mudu?
iNikawindimnumts du'un nga'adu'utstu! Kozyupts du'un uj
n'okton n'okma:tstu, kyajxyapts u:ts tu- ngo:numbitta ja
me:n di'ibuts mbattu japts nzaku'agu'puts. (Wi'izuts u:ts
nma:tstut ti- di'ibu jam ma- mwindzuny tyujkun? Pes
tyamts nnikajtut tya:du nburruts es xy'yuxta'iyut tu'uk
tu'ugu nza'kudyuts. Es pén mdukmubatup japu naty
xya'koty, yu's myajpa'o:gup. Es u:dzuty zyajnujxtuduts
ma- mwindzun esuts zyajtunduduts ngumudowududuts.

Net ja Se- ja tyu:mbu 'yadzo-jy,

—Oi du'un extum mjuna'andu. Di'ibuts ndukmubatup
ta-du kopu, yu'uts nyajwa'umup es nduknidunuduts du'un
tkumudowut. Yu'u naty naidyu'uk pyojpu'ajtypy. Es
myugu'uktyjk nnasmatsuduts €s fnujxtut.

Ta: ja chemy dyajjunajktu es dya'awatsta pojun
nidu'uk nidu'uk. Dyajtsondaky ja Se- ja tyu:mbu ma- ja
ka'axkopk, t'ijxta-ijy exta ma- ja kuta:mbun ja xya'k. Net
tpaty ma- ja Bejami-ngu ja xya'k. Es ko- t'ijxtu yajpa:ty,
net jyanchinainiku'tsta-iyada mut ja jotmaijy. Ta: jatugok
twu'unudu ja byurru, ttukniwu'unu ja chemy. Jyumbijnu
jatugok ma- naty tu- cho:ndu ma- ja tywjk ja Se-.

Tpaty ja kopu ma- ja Bejamingu ja xya'k

Tapnumu naty ma- ja tywjk ja Se-, ko- jap jyajttu
jatugok, Juda: es ja myugu'uguty. Net twingoxtuna-idyaktu
es naiwyinda'akjujpuda naxkujxy. Net ja Se- 'yanma-iyudwm,

—Ti- ko du'un tim m'adu'atstu? ;Ti-, kyaj
xynijawudu ko- tu'ugu ja'ijy extum uwjun mba:t nmaiyuts oi
tyim ti:ty?

Ta: Juda: 'yadzo:jm,

"—Windzun, ;wi'ix mij mba:t n'adzo-wudu? ;Ti-, mij
mmubukup kozyupts mij n'anu:mudu ko- kyajts du'un tu-
ndondu? Ja' ko- tu- tpatna mdu:mbu ja mgopu ma-
Bejami-ngu xya'k'a:. Dyosuts xymye:py du'un ja jotmaijy
mut ko- nandu'un mbojpuja'iyudyuts. E€s nwu'umduduts
n'ayowududuts ndunduduts nidugekyn u:dzuty mut ja
n'uchuts ja di'ibu tu- yajpa:ty xya'koty ja mgopu.

E€s ja Se- 'yadzo:judwm,

—iKyajtsu ta-du nmudowa'afi! Ywu'uyu du'un
nyajwu'uma:mybyuts nyajtuna'anuts di'ibu tu-
yajtukmuba:dudza ngopu. Mijuty kyaj mwua'umdut. Nujxtu
jumbitta. Nujx pa:t ja mde:ty.

Net ja Juda: tmuwingo:ii es t'anma-ijy,

—Tuny mai'yajtan ma'x, windzun. Mints tuk'a:
majtsk'a: n'okkajxy. Tunu mai'yajtun katuts mi:ts
xytyuk'ak'attu. Mij mmudajtypy ja kutujkun extumu ja
reyun. Kots nmi:nduts jaiwyi:n,. netuts mij zyajtu:du pun
jamdzu nde:ty es pun jamdzu jatu'uga n'uch. Esuts mij
n'adzo:dy, ‘“Tamdzu nde:ty, tu- myuja'iyunu. Es tamts
jatu'uga n'uch kutu:mp di'ibu jyanchchejpy yu nde:dyuts,
ja' ko- jamts jatu'uk ijty ja 'yajch, per o'ka'a es
yu'ayudunu ta-du naidyu'uk 'yakwe'emy ko- ja tya:k
'ye'ky’’. €s net mij xy'yanma-idyats, ‘‘Nujx yajmi:ndu €s
nwin'ixuts ja m'uch’”. Netts mij n'adzo:du, ‘‘Windzun,
ta-da mixyu'unk kyaj mba:du tye:ty tmastu'uty. Kyaj
kyaxudut ja tye:ty. Tsojkut ku'o:gut ko- tkaxudu 'yu'unk’.
Du'unts mij n'adzo:du. Ta: mij mjunain, ’Pun kyaj
xymyumindu ta-da m'uch, kyajts mij n'azajudut es kyajts
mi:dzaty nnakytyukmudo:gut ja tri-gu’’.

”’Kots njumbijtu jatugok ma-dza nde:ty, net n'awa'anu
tugekyu extumu naty mij tu- xy'yana:mudua. Kots tyam
jatugok tu- xykyajxkojpudu €s mints njuidyu tri-gu, netuts
tu- n'adzowudun, ‘‘Kyajts mba:t nnakynujxtu ak u:ts pun
kyaj tyukpa-gaxtu ta-du m'u'ungu mutskpu, ja' ko- kyajts ja
windzun. xynaky'yazajudut, pun kyajts nmunejxyu
n'uchuts’’.

”’Netuts ja nde:ty xy'yadzo:du, ‘‘Mnija'adup yajxon
ko- nnudo'ozyuts majtsk je'eyu 'yu'unk tu- tpa:ty mut
wjtskujxm. Ja ka'axkopk cho'ui es segura ko- oj
chu'udzyuty ka: kuzyubywujy es kyajts nnaky'yixy ma-. Es
pun m'aktimyajnujxtup tya:da kutu:mp es mu:m wi'ix
jyatut, zya'o:gupts yu jotmaijy’’.

“Pa:dyuts mij n'anu:mu, windzun, kots n'uch
nganakyyajja'tat ma- ja tye:ty, 'yo:gubu jotmaijy. Kots
ndzo'un, ujts n'adzowup du'undzu nde:ty n'anma-ijy, ‘‘Pun
kyajts jatugok nmujumbity yu m'u'unk, uts nnikujxm'atubu
pojpy mut mij ti'igyw’. Pa:ty tunu mai'yajtun, windzun,
es xykyupukut €s uj nguwu'umuduts ya n'uchuts. Esu
n'uchuts fnujxtut mut ja myugu'uktujk. ;Wi'lizuts uj mba:t

nwinguwa'agy nde:dyuts €s kyajts ja n'uch nmunejxy?
iKyajts n'ixa'an kodzu nde:ty ya'o:gudut jotmaijy!

Ko ja Se- tmudo-ijy tugekyn extum ja myugu'uk
'yanu'umzuty, net ja Se- kyaj 'yokmada'aganu mut ko- ja
jyot t'amutsktuin es janch ju'iya:mp. Net oj tmugajxtu ja
ejiptuda mudu:mbuty,

—;Juwa'aktu! ;Pudzumdu! ;Nujxtu tuja'p!

€s nitu'uk kyaj we'emy jap tugoty, kudi:bu t'ixtut ko-
ja Se- jyn'ijy. Net ja Se- jyanchjywijy extu yajmudo: ma-
ja rejy ja tywjk. Net ja Se- jyunain,

—iHYjtsu du'un Se-! ;Jamdza nde:ty 'yakyjyiky'yatyu?

Per ja myungu'uguty kyanakyiija'adu wi'ix
t'adzowudut, ta: jyanchchu'kudya-idyw. Net 'yanma-iyudws,

—iNimujwa'ktaguts mi:ts!

Ta: nimujwa'kuda. Ta: 'yanma-iyu jatugok,

—Ujtsu du'un Se-, mmuga'azuty, di'ibu mdo'ktu es oj
yajmumin Ejipta. Per kyajts xyiijotmai'yo'ktu kots mij oj
xytyo:ktu, ja' ko' Dyosu du'un xynaskajxa ya: jaiwyiin
esuts mi:dzuty mbudukut ma- naty m'ayu'atts es nandu'un
nu'uny ja'iyuty ma- tya:du nax.

’Tyam majtsk jumujt 'yabata'afi tya:da muk yu:. Ja'a
'yaktugoi'yaty ja mugoxk jumujt ma- kyaj mba:t nnayu'um
es ni ti- kyaj winduwa'an. Dyosuts xymyo-iyn winma'ui
£s nnijawuduts ma- ja rejy ja kyuma'ijy extumu naty tya:du
yu: myin. Pa:ty njuna'afi ko- Dyosudu du'un tu-
xynaskaxu jaiwyi:n ja ya: &s xymyo'oyuts ja kutujkun
esuts mbujku'ugut ja tri-gu, esuts mi:ts nmo'oidyut, kudi:bu
tyimyu:'o'kta'idyut yu m'u'unk m'una'k. Kyaj mi:dzuty
xynaskajxuduts dj. Dyosu du'un tu- zyajminuts ya: ma-
reyd tyujkun es tu- twinma'ufimyo'oijy nandu'un ja rejy
esuts #j xymyo'oiyut ngutujkunuts ma- tugekyw naxwinudu.
Jumbitta tsojk. Nujxtu ma-dza nde:dyun es anu:mu,
“Du'un ja m'u'unk Se- jyuna'an, Ta-titu'unk, Dyosu du'un
tu- xypyutai'aigyuts ya: es n'ana'amuduts tugekyu tya:du
nax. jJottugoijy kuda'aktu! ;Katw mjakta! Yam min
m'ittu mut ¥j. Yajminu m'u'unk m'una'k, m'u'unk m'ok
tugekyu, es mjuyujk, mdzajka:, mborre-guty, &s tugekywu
di'ibu mmudajtypy. E€s yamts mi:ts n'ixtat nyajkai

nya'u:ktup. Ja' ko- tugoi'yajtpnum mugoxk jumujt tya:du
yu:. Es du'un kyaj xyjyawudut ja yu: ayo'un’.

“Mi:ts nidugekyu xy'yanu:mudut €s mij Bejami-ngu
nandu'un xytyukmumadya'agut tugekyu extamts mi:ts yam
n'anu:mudu es extum tu- xy'yixta tugekyu ya: di'ibuts
nmudajtypy. Es extumts nmudaty ja muj'ajtun es ja
kutujkun ma- tya:du naxun. Tugekyu xytyukmumadya'agut
yu nde:ty extumts uwj ya: n'ity janch tsuj. Nujxtu
jottugoijy. Wowudu ja nde:dyuts.

Net ja Se- tmune:fi ja 'yuch Bejami-ngu es jyw-ijy. Es
ja Bejami-ngu tmune:fi nandu'un €s nan jyw-ijy. Es tsi'xy
tugekys myugu'uktujkuty per janch ji:py ko- tmunandwu.
Net oj myada'akts wa-nu.

€s ja Se- ja tyu:mbu o) nejxy puye'egyw ma- ja reyun,
t'awana ko- Se- myugu'uguty tu- jya'tta. Es
tjanchtyukjotkudaky ja rejy es ja jya'iyuty. Net ja rejy
nigajxa ja Se- €s myi:i. Ta: t'anma-ijy,

- —Se-, anu:mudu ta-da mmugu'uguty, ‘““Tundu du'un.
Pujtakudu mburrachemy es nujxtu jottugoijy jam Kanan.
€s zyajmujkta'iyut tugekys m'u'unk m'una'kuty, ja mde:ty,
ja mjizkymyugu'uguty es minda ma-ts wj ya: n'ittu. HYjts
mi:dzuty nmo'oidyup oiyatypywu di'ibu ya: nmudajtypyuts,
€s xyjyu'xtut oiyatypyw di'ibu ya: Ejiptu”.

”E€s mij Se-, du'un tuknipuku mmugu'uguty,
“Zyajnujxtut ta-du karruty s ja juyujkuty di'ibu jyudojtypy
es dyajmindut ja m'u'unk mnudo'ozyuty es ja mde:ty.
Katu ti- xyjyaws, mut ko- ja mdujk xynika'agat. Wa-nu
oibyw mja'attup ya:”’.

Net ja Se- t'anma-idyu tugekyu ja myugu'uktujk
extumd naty tu- 'yanu'umzuty ja rejy. E€s yajmo-idys ja
karruty es ja di'ibu jyw'xtup tu'am. Es tmo-idym
nidugekyu wyit nijamuty es haijya:ntugatsudut. Es ja
Bejami-ngd yajmo-ijy tugu-k mugo'px ja platume:n €s
mugoxk ni'x ja wyit. Es nandu'un ttuknigejxy ja tye:ty
nimajku burraty mut ja chemy ttuktsume'ky tugekyw
oiyatypyu di'ibu jap Ejipta. €s nan ja nimajk

ttuktsumu'ktu tri-gu s ja tsajka-iky esu vinu €s winu je'xy
di'ibu jyu'xup ja tye:ty tu'am.

Ta: oj naijyugajxunadu ma'a Se-, ta: o0j
chu'udujkunudu. €s ja Se- net 'yanma-iyudu,

—E&xkum mnadyi:gudu tu'a-ijy. Nujxts mudu Dyos.

€s ko jyajnudu ma- ja tye:ty Jako-bu, net t'anma-idywu,

—Jam Ejiptu di'ibu ja rejy ya'ane'empy, ja'a Se- ja
m'u'unk di'ibu tu:ywp tugo-ijy. ;Tam jyiky'yaty jam
Ejiptu!

Per ja Jako-bu wye'emy extum jyawus tkadimmudoijy
es kyaj tmubeky. E€s net t'anma-idyw yu'uty tugekyw
extumu naty tu- 'yanu'umzadu ja Se- es ttuk'ixy ja karru
di'ibu ja Se- tu- tyuknigejxyuty es jyuwjpta'aktut Ejiptu.
Net ja Jako-bu oj jatugok jyotkujku. Es junain,

—iMut yu'uyu extumdza tya:du n'ixyan! ;Jamts ja
n'u'unk jyiky'yatyw? ;Nejxyuts n'ok'ixy tyamnumts
n'akjiky'yaty myentrus nga'e:kynumuts!

Net ja Jako-bu cho'unudu mut tugekyw jyi:kymyugu'uk,
'yu'unk 'yokuty, es tugekyw jymyujk chajka:, byorre-guty,
es nu'unu naty tmudatyw jyiky'yajtun. Es ko- tuk xu: o0j
yo'oidyu, ta: jyajta Berse-bu. Jam tyu'uma-da. Es ja
Dyos tjanch'yawudaty es dya'e'ky tu'ugu byorre-gu s
ttukwindzu'ku ja Dyos. Es ko myanajxnu, ta: Dyos
myugajxu chu:joty 'yanma-iyws,

—Jako-bu, Jako-bu.

Ta: 'yadzo-ijy ja Jako-bwm,

—Tya:dza wuj.

€s 'yanma-iyu ja Dyos,

—UYjtsudun mij Dyoste:ty'yajtp. Katu ti- xyjyawu es
mguda'agut Ejiptu. UYjtsuts mi:ts mbuta'aga-mpy janch
muju mgajpn mudu m'u'unk m'una'k. E€s mbanejxypyuts
mi:ts nandu'un Ejiptu €s nyajku'tup jatugok Kanan m'u'unk
m'okuty. E€s ko- m'o:gut, yu Se- yu's mgu'ijy mdajudup.

Ta: ja kum bom, Jako-bu tyu'udujkunu jatugok. Es ja
Jako-bu mut ja wna'ku'unguty mutskatypyu €s nu'unu

u'unkta:guty yu's mu:t pyajta-idyn ma- ja karru di'ibu
pyawijchpyu juyujk, di'ibu naty tu- tyuknigexyuty ja rejy
s ttukmumindut. E€s ja Jako-bu mut ja 'yu'unk 'yuna'kuty
es mut ja 'yu'unk 'yokuty €s ja Se- mudu 'yu'unk majtsk,
ja'a wyinuty nidugua'px majk.

€s ko naty wyingo-nudu jya'tanudu Ejiptu, net ja
Jako-bu tkajxnajxy ja Juda: es nwmjxut jaiwyirn ma's Se- es
t'awanut ko- tamu naty myi:nada Goseng. Net oj ja Se:
tni'ana'amu es myinut tu'ugu kyarru &€s nuj tjujpyo'oiya'’an
ja tye:ty jam Goseng. Es ko- ja Se- ja tye:ty tpaty, ta:
tmuna-nda'ty es jyanchjyu:ijy janch jeky. Net ja Jako-bu
t'anma-ijy ja Se-,

—Tyam sitaijy mba:duts n'o'knu. Tu-dzu net mij
nwin'ixy ko- ta: m'oi'yaty mukaty.

Net ja Se- t'anma-idyw ja myugu'ugut,

—N'oknejxyuts jaiwyi:n. Nej n'ok'awanu rejy,
“Tyamdzu nmugu'uguty jya'tta es nandu'unu nde:dyuts.
€s yu'uty tsajka:'ijxtup, borre-gukwentu'ajttup. Du'un
tugekyn tmumindu di'ibu naty myudajttap jam Kanan.”
€s ko yu rejy myajtuwuadut, ‘‘;Ti- mdu-nk'ajttup?”’, net
xy'yanu-mudut, ‘‘Tsajka:'ijxtapts s borre-gukwentu'ajtupts.
Yu'uts ndimmumutsk'ajtudu es tyamba:t, extumdzu nde:ty
es extumdzu ndatwe-luty’’. E€s net mmo'oiyudut yu rejy
ma- mij m'ittut ya: Goseng, ja' ko yu ejiptudu ja'ijy kyaj
t'ixa'andu borre-gukwentu'ajtputy.

Du'un tkajxwijta ja myugu'ugudya Se-. Ta: ja Se:
fiejxy jaiwyi:n ma- ja reyun. Ta: ttukmumadyaky,

—Windzun rejy, yu nde:dyuts mi:ndup jajtup mudu
'yu'unk 'yuna'kuty, tugekyu jywyujk chajka:, byorre-guty es
tugekyu di'ibu naty myudajtypy jam Kanan. Es ta:
myi:nuda ya: ma- naxu Goseng.

Tu- naty ja Se- twoijy nimugoxk ja myugu'uguty e€s
ttukwinguwo'odu ja rejy. E€s ja rejy yajtu:judu,

—¢Ti- mi:dzauty mdu-nk'ajttup?

Ta: 'yadzo:dwu,

—Windzun rejy, pes u:dzuty tsajka:'ijxtupts,
borre-gukwentu'ajtupts. Yu'ats tu- nmuya:k nmubatudu es
exty tyamba:t. Es nandu'undzu ndatwe-luty, yu'u

tyu-nk'ajttu. Pa:dyuts uwj nmindu €s nja'ita'anduts ma-
tya:du nax, ja' ko- jam Kanan kyajpu mu-inu di'ibu
jyuxtuptsu ndzajka:ts nborre-gudyuts, ja' ko- mukudun oijy
ja yu: tu- myin. Pa:ty, tuna mai'yajtun, kupujktuguts ya:
ma- tya:da naxun esuts n'ittut.

Ta: ja rejy t'anma-iya Se-,

—Tu- mde:ty mniminuty es ja mmugu'uktajk. Tamu
mnax xy'yane'emy tugekyu di'ibu ya: Ejiptu. Mo'oiyu
mde:ty esda mmugu'uguty oiyatypyu nax es dyajtundut €s
lyittut Goseng. Es pun mnija'ap pén kywentu'ajtypy oi yu
tsajka:, pes puta'ak extumdzu ndzajka:'ijxpu esu ndzajka:ts
tkwentu'atut.

Net ja Se- dyajmi:na tye:ty ttukwinguwo'oju ja rejy.
Ja Jako-bu myi:n es tkajxpe'xy ja rejy. Net ja rejy
yajtu-ju,

—¢(Nu'ana mjumujt?

Jako-bu 'yadzo-ijy,

—Mugo'px ja i'pxmajk.

Net ja Jako-bu tkuni'xy ja rejy. Ta: twinwa'ktuty.
Ta: ja Se- tmo:ijy ja tye:ty e€s ja myugu'uguty ja oiyatypyu

ja nax di'ibu myudajtypy extumu naty tu- tyuk'ane'emyuty
ja rejy. E€s tmo:ijy tugekyu di'ibu jyu'xup ja tye:ty es ja
myugu'uguty. Esu Jako-bu 'yijty jap Goseng.

Ta: ja chajka: oj myaiyunu janch maijy e€s nandu'an
ja byorre-gaty. €s myaiyunu nandu'un ja 'yu'unk 'yok.
Ja'a Jako-bu jyiky'yajty majmokxmajtsk jumujt jam Goseng
es wyinuaty tugekyw jyiky'yajty mugo'px ja juschikxy
juxtujk. Es ko- tja'aju wyingo:nu 'yo'kun, net o]
dyajwoiyuty ja 'yu'unk Se-. Ta: t'anma-ijy,

—Tun tu'uga mai'yajtan, Se-. Kajxu Dyos pun
mdunup kots n'o:gut, katuts mi:ts zyajnaxtuku ya: Ejiptu.
Zyaijtso:nubuts ya: Ejipta €s zyajnujxuduts Kanan es
zyajnaxtukuduts jam ma-dza nde:ty es ja ndatwe-luts 'yity.

Net ja Se- t'anma-ijy ja tye:ty,

—iTi- ko- kudi-! Ndunuptsu da'un extum mjuna'afun.

€s ja Jako-bu t'anma-ijy jatugok ja Se-,

—Pes, jkajxu Dyos pun mdi:mbyu du'un extum
n'anu:mu!

Net ja Se- t'adzo-ijy ja tye:ty,

—Por Chos, ndunuaptsu dua'an.

Net ja Jako-bu kyo'kna-i'ya'aju ko- jyotkujku.

€s ko- ja Jako-bu 0oj myujtaknu, net ja Se- 'yawa'anudu
ja ja'ijy,

—Mde:ty mujtaknup.

Ta: ja Se- oj fejxy, ta: two-ijy majtsk ja 'yu'unk,
Manasés es ja Efra'in. E€s ko- jyajty ma- tye:ty ja tyujkun,
di'ibu naty japuty yu'm oj t'awanudu Jako-bu,

—Ta: Se- myin.

Net ja Jako-bu ttu-iu mywuja: es wya'tskujku
ma:bajn'agu'ijy net tkuyaxa Se- es tywkut. Ta: t'anma-ijy
ja Se-,

—Dyosuts oj n'ixy jam Kanan ma- ja lugarr txu'aty
Jajun. &€s oj xykyuni'xyuts, xy'yanma-iyuts, ‘‘Yjtsadun
mij nyajmaiyuya:mpy €s nmo'oiyuts mij es ja m'u'unk
m'okuty ta-de nax wina tyempu’’.

Net ja Se- ya'anma-ijy,

—Yu m'u'unga majtskpu, Efra'ifi esu Manasés, yu'uts

xymyo'oiyup €s yu'uts n'u'unk'ata:mpy e&s nmo'oiya'anuts
yu kyuma'un extumu Rubén esu Simyonk. Es di'ibaty
jamnumy m'u'unk, yu's mij m'akkumaiyup.

Net ja Jako-bu 'yijxe'ky es t'anma-ijy ja Se-,

—¢Pénudyuduny tya-duty?

Ja' ko- Jako-bu, mut ja mujja'i'yat ja:mjoku naty
lyixy, pa:ty kyaj t'uxkajpy. Ta: tye:ty t'adzo-ijy,

—Yu'd Manasés s ja Efra'in.

Net ja una'kuty tmuwingo-ndu. Ta: Jako-bu tmuna-ndu
es ttsu'xta. Ta: t'anma-ijy ja Se-,

—Kyajtsu ndijy mij n'oknakywyin'ijxnut. Per tu-ts ja
Dyos xypyuduku es tu-dza ijxun xy'yakmo'oijy esuts mij
nwin'ixat €s nandu'uny m'u'unguty.

€s ko- ja Jako-bu tkunu'xan ja majtskpu 'yok, net ja
Se- ttuknimujtijy ja 'yu'unguty es yajkunu'xut. Es ko-
tkunu'xan, net ja kyu'u tputaky wingru-s €s ja 'yanajngyu's
tputaky ma- yu kyubajkunu Manasés esu 'yaga'angyu's ma-
yu Efra'in. Net ja Se- 'yanma-iywm,

—iKyadun dyu'unuty, Ta-ta! Ma- yu mgu'uju
xypyttai'aigyu anajibyu, yu's ta-du Manasés yu'u
ka'axkopk.

Net ja tye:ty 'yadzo:ju,

—Nnija'abuts, nita, nnija'abuts. Ja' ko- ni'iga
kyunu'xudut ja mutskpu.

€s du'un oj Jako-bu tkunu'xtu. E€s net t'anma-ijy ja
Se-,

—Uj o:ga:mbuts, per mi:dzuty wu'umda mudu Dyos.
€s wjts mij n'anma:py ko- Dyos myajjumbitudup jatugok
Kanan. E€s nmo'oiyuts mij tuk pekyu kopkwi:n ni'iga
kadi:namue mmugu'uktujkuty.

Ta: Jako-bu oj dyajwoiyuty ja 'yu'unguty di'ibaty
kyajnumu naty tkumaijy. €s ko- myi:ndu, ta: t'anma-idyu,

—Mujwa'aktu €s xymyudowudut di'ibuts
n'anu:muyandubuts mi:ts, wi'ix mjata'andu.

E€s ja Jako-bu t'anma-idyw nidu'uk nidu'uk extumu
naty ja Dyos tu- wyinma'unmyo'oiyuty di'ibu jatanup. Ta:
nidu'uk nidu'uk tkunu'xta. Net oj ttuk'ana'amdu,

—Uj o:ganubuts. Per jamts nuj zyajnaxtuka a:ngoty
ma- yu fiaxuna Makpelu, tamys mudu Mambre kajpn jam
Kanan. Yu'udunu ta-du a:nk jyu-ijy wdzu ndatwe-lu Abra:n.
€s jam yu'u faxtujku. €s nan jam naxtujku nanwe-lu
Sary, esu nde:dyuts Isa: esu nda:guts Rebeku. &€s nan
japts uj nyajnaxtujku Liyu. €s jamts ndzeky
zyajnaxtukuduts.

Ko- Jako-bu t'anma-idya-idya ja 'yu'unk di'ibu
tyundap, net oj wyo'tsmujknu mya-bajngujxy. Net
myukxejy €s ta: oj 'yo'knu.

Net ja Se- tmune:n ja tye:ty es ttsi'xy. Ta:
ttuknipujknude ja kudzo-ijy es ja Jako-bu ja fiini'x
ya'oidyunut extum ja ejiptuda ja'iyuty tkostumbru'attu
di'ibu myut'itap juschikxyxyu:. Es ja ejiptudu ja'ijy ja'a
tmukja'adu tugu'pxmajk xu:. Ko- natyu tya:du xu: tu
lyabety, ta: ja Se- tmugajxta-idyu ja rejy ja tyu:mbuty s
ja jya'iyuty es 'yanu'umzudut ja rejy,

—Du'un jyuna'anu Se-, ‘“Nde:dyuts oj xytyuknipekyuts
es nguidyunuduts, xy'yanma-iyuts, Tyamts n'o:ga'afi. Per
jam zyajnaxtukut Kanan’’. Pa:ty, windzun rejy, tunua
mai'yajtan, xymyo'oiyndudza netu tyempu es nujx
nyajnaxtakudu nde:dyuts. Ta:ts jatugok njumbitut.

Ta: 'yadzo:ju ja rejy,

—Patukudu, pes. Nujx yajnaxtukudu mde:ty extum
mduknipujku.

Ta: ja Se- pyatujkunudu. Es ja rejy tkajxtu ja
mujja'idysjk di'ibu maspudu'un jap 'yity muj tugekyw
tyu:mbutujkuty. Ta: oj fAwjxtu mu:t ja Se-. Es nandu'un
ja Se- ja myugu'uguty nidugekyuw. Yu'uyw wu'um
una'ku'unguty, chajka:ty, byorre-guty. Tmunujxta nandu'un
ja maigyarruty. Nujxtu nanda'un nimaijy di'ibu
juyujkkuxyuty. Pa:ty nimaiyudun oj nujxtu.

€s ko 'yawinajxtu jam Jordan mujnu:, jam wa-nu
wyd'umudu ma- tu'ugu joijy, ta: jywiyaxtu. Nan ja
juxtujk xu: tja'aju ja Se- ja tyeity. Es ko- t'ijxtu ja
kananeut ja'ijy, net naijyunanudu,

—Nugo: ta-du ejiptudu ja'ijy t'okpa'ayo:nudwm.

€s ko- 'yabejty ja juxtujkxu:bu, ta: dyajnaxtujkudu ja
tye:ty. Du'un ttu-in extumu Jako-bu jyunainun. Ta:
dyajnaxtujkuna ma- ja a:nk jap Makpelu di'ibu Abra:n
jyuijy tamyu wingon mudu Mambre. Du'unu du'un
ttukniju'iyy es jam yajputa'’agut ko- 'yo:gut.

€s ko- dyajnaxtujkudya-ijy ja Se- ja tye:ty, ta:
jyumbijta-inudu jatugok muda myugu'uktujk es tugekyw
di'ibatyw ja'ijy panujxudu oj jyamyudatudu. Ta: nujxnudu
jatugok Ejipta €s jam 'yijnudu Se- esu myugu'uktujk.

€s ja Se- 'yak'ijx ja tyatsktui'yok, ja 'yoka Efra'in es
ja Manasés. Es oknum, ko- ja Se- naijya'ans ko- myi:nu
'yo'kun, ta: tnigajxudya-idyu tagekyu nu'unu myugu'uktujk
es t'anma-idyw,

—Dyos mgunu'xudup €s myajjumbitudut jatugok Kanan
di'ibu Dyosu naty tu- jyuna'ai es tja'atat yu Abra:n esu
Isa: esu Jako-bu. Tyamdzu net n'o:ganu per Dyos
myajnujxudup Kanan es nujxuts zyajnaxtuku.

Ta: ja Se- oj 'yo'knu. Ja'a jyiky'yajty mugo'px ja
majk jumujt. Ta: o] yaj'oidyuinn extum ja tye:ty yajtu-iii
ko- 'ye'ky. '

€s ko' ja Dyos tkejxy ja Moisés es dyajtso-nut Ejiptu
es dyajnuxut Kanan ja Jako-bu 'yu'unk 'yok, net ja Moisés
dyajnejxy ja wya-ijy pyajka Se- es dyajnaxtujka jam Sikém
ma- ja nax tuk pedasu di'ibu Jako'bu tyukkuma-iyu ja Se-.

